
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Основен Закон во областа на трговската политика, со кој се уредуваат условите за вршење на трговија во земјата и странство е Законот за трговија (“Службен весник на РМ“ бр. 16/2004, 128/2006, 63/2007, 88/2008, 159/2008, 20/2009, 99/2009, 105/2009, 115/2010, 158/2010, 36/2011, 53/2011, 148/2013 и 164/2013).
Потребата за изменување и дополнување на Законот за трговија е поради потребата да се регулира увозот на употребувани моторни возила од страна на физичките лица, т.е. да се утврди можност за да се утврдат соодветни ограничувања при увозот на  употребувани моторни возила од страна на физичките лица, да се дорегулира вршењето на трговијата  со употребувани моторни возила, да се забрани продажбата на земјоделски производи на места кои не се за тоа предвидени и да се утврдат соодветни прекршочни мерки.
Владата на Република Македонија на Педесет и првата седница одржана на 27.01..2015 година, по точка 166: Информација со предлог мерки и компаративна анализа за соодветни законски измени со кои попрецизно ќе бидат дефинирани правилата за трговија со стари моторни возила го задолжи Министерството за економија да подготви и во рок од три месеци до Владата да достави Предлог – закон за изменување и дополнување на Законот за трговија и Предлог – правилник за изменување и дополнување на Правилникот за минимално технички услови за вршење на трговија, со кои ќе се дефинираат автоплацевите како посебна категорија на продажни објекти за трговија со стари моторни возила.
Во меѓувреме Владата на Република Македонија на Шеесет и четвртата седница одржана на 24.03.2015 година, по точка 31: Информација во врска со Одлуката за ограничување на увозот на употребувани патнички автомобили и други моторни возила од страна на едно физичко лице го скрати рокот за донесување на измените и дополнувањата на Законот за трговија и го задолжи Министерството за економија да подготви и за третата наредна седница на Владата да достави соодветни измени на Законот за трговија. 

Министерството за економија врз основа на претходното, подготви Предлог – закон за изменување и дополнување на Законот за трговија, во насока на:

· пропишување на одредби со кои ќе се наведе дека одредбите од законот ќе се применуваат  и на физичките лица граѓани кои вршат увоз на употребувани моторни возила за свои потреби

· пропишување на одредби со кои ќе се ќе се дефинираат автоплацевите како посебна категорија на продажни објекти за трговија со стари моторни возила.
· пропишување на одредби за забрана на продажбата на земјоделски производи на места кои не се за тоа предвидени, со соодветни прекршочни одредби и санкции
II. ЦЕЛИ, НАЧЕЛА И ОСНОВНИ РЕШЕНИЈА  НА ПРЕДЛОГОТ НА ЗАКОН

Целта на предложените измени и дополнувања на Законот за трговија се:

· Да се регулира продажбата на употребувани моторни возила преку регулирање на увозот на употребувани моторни возила од страна на физичките лица граѓани за свои потреби и преку дефинирање на автоплацевите како посебна категорија на продажни објекти за трговија со стари моторни возила и пропичување на минимално техничките услови за истите. 
· Да се забрани продажбата на земјоделски производи надвор од пазарите на места кои не се за тоа предвидени и да се пропишат соодветни прекршочни мерки и санкции против лицата кои не ја почитуваат забраната.
Законот чие донесување се предлага се заснова на истите начела на кои се заснова и  основниот текст на законот.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Се предвидуваат позитивни финансиски последици врз буџетот, бидејки со предлог законот се предвидуваат нови дополнителни прекршочни одредби за лицата кои вршат продажба на земјоделски производи надвор од пазарите на места кои не се за тоа предвидени. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлог Законот за изменување и дополнување на Законот за трговија не е потребно обезбедување на финансиски средства, ниту материјални обврски за одделни субјекти. 
ПРЕДЛОГ  ЗАКОН ЗА ИЗМЕНУВАЊЕ И ДОПОЛНУВАЊЕ НА

ЗАКОНОТ ЗА ТРГОВИЈА
Член  1

Во Законот за трговија  (“Службен весник на РМ“ бр.16/2004, 128/2006, 63/2007, 88/2008, 159/2008, 20/2009, 99/2009, 105/2009, 115/2010, 158/2010, 36/2011, 53/2011, 148/2013 и 164/2013), во членот 3 , став 1 алинеја 2 зборот “и“ се брише.

По алинеја 2  се додава нова алинеја 3 која гласи:
“- физички лица-граѓани кои вршат увоз на употребувани моторни возила и “ 
Алинеја 3 станува алинеја 4. 
Член  2

Во членот 13, по ставот 1 се додава нов став 2 кој гласи:
“ Се забранува трговија на големо и мало на земјоделски стоки надвор од зелените пазари, на улици, тротоари и други места кои не се предвидени за продажба на земјоделски стоки, односно места кои не се дел од продажен објект (продавница). “
Ставовите 2, 3 и 4 стануваат ставови 3, 4 и 5.

Член  3
Во членот 15, по ставот 1 се додава нов став 2 кој гласи:
“ Трговија на мало на стари моторни возила може да се врши и на посебно уреден простор за продажба на стари моторни возила - автоплацеви. “
                                                                        Член  4
Во членот 51  став 1 по алинеја 5 се додава нова алинеја 6 која гласи :

“ врши трговија на големо и мало на земјоделски стоки надвор од зелените пазари, на улици, тротоари и други места кои не се предвидени за продажба на земјоделски стоки, односно места кои не се дел од продажен објект (продавница) (член  13 став 2).“
Алинеите 6, 7, 8 и 9 стануваат алинеи 7, 8, 9 и 10.

По  ставот 2 се додаваат два нови става кои гласат:

“ За прекршокот од став 1 алинеја 6 државниот пазарен инспектор привремено ќе го одземе  превозното средство доколку продажбата се врши од превозното средство.
За извршеното одземање на превозното средство државниот пазарен инспектор издава потврда. “
Член  5
Во членот 57 став 1 по алинеја 3 се додава нова алинеја 4 која гласи :

“ врши трговија на големо и мало на земјоделски стоки надвор од зелените пазари, на улици, тротоари и други места кои не се предвидени за продажба на земјоделски стоки, односно места кои не се дел од продажен објект (продавница) (член  13 став 2).
Алинеите 4, 5 и 6 стануваат алинеи 5, 6 и 7.

По ставот 4 се додаваат  два нови става кои гласат:

“Глоба во износ од 200-400 евра ќе му се изрече на физичкото лице за прекршок  од став 1 алинеја 4 на овој член и  на лицето сопственик на превозното средство доколку продажбата се врши од превозното средство на улица, тротоар или на други места кои не се предвидени за продажба на земјоделски производи.
За прекршокот од став 1 алинеја 4 ќе се изрече и посебна прекршочна мерка  одземање на  превозното средство. “
.
Член 6
Се задолжува Законодавно-правната комисија на Собранието на Република Македонија да утврди пречистен текст на Законот за трговија.
Член 7
Овој закон влегува во сила осмиот ден од денот на објавувањето во “Службен весник на Република Македонија”.

ОБРАЗЛОЖЕНИЕ НА ПРЕДЛОГОТ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ТРГОВИЈА

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ
Како што е наведено во делот II од предлог постапката, целта заради која се изготвува и донесува овој закон е:

· Да се регулира продажбата на употребувани моторни возила преку регулирање на увозот на употребувани моторни возила од страна на физичките лица граѓани за свои потреби и преку дефинирање на автоплацевите како посебна категорија на продажни објекти за трговија со стари моторни возила и пропичување на минимално техничките услови за истите и 
· Да се забрани продажбата на земјоделски производи надвор од пазарите на места кои не се за тоа предвидени и да се пропишат соодветни прекршочни мерки и санкции против лицата кои не ја почитуваат забраната.
Со членот 1 од овој  закон се дополнува членот 3, со  нова алинеја 3 со која се утврдува  дека одредбите од законот ќе се применуваат и за  физичките лица-граѓани кои вршат увоз на употребувани моторни возила . 
Со членот 2 од овој  закон се дополнува членот 13, со нов став 2, со кој се забранува трговија на големо и мало на земјоделски стоки надвор од зелените пазари, на улици, тротоари и други места кои не се предвидени за продажба на земјоделски стоки, односно места кои не се дел од продажен објект (продавница. 

 Во членот 15, по ставот 1 се додава нов став 2 кој гласи:
“ Трговија на мало на стари моторни возила може да се врши и на посебно уреден простор за продажба на стари моторни возила - автоплацеви. “
Со членот 3 од овој  закон се дополнува членот 15, со нов став 2, со кој се утврдува  дека Трговија на мало на стари моторни возила може да се врши и на посебно уреден простор за продажба на стари моторни возила - автоплацеви. 
 Со членот 4 од овој  закон се дополнува членот 51, став 1, со нова алинеја 6 со што се овозможува државниот пазарен инспектор привремено да ги одземе стоките доколку се врши трговија на големо и мало на земјоделски стоки надвор од зелените пазари, на улици, тротоари и други места кои не се предвидени за продажба на земјоделски стоки, односно места кои не се дел од продажен објект (продавница). 

Исто така со овој член  се дополнува членот 51 со два нови става 3 и 4 со кои се овозможува државниот пазарен инспектор привремено да го одземе  превозното средство доколку продажбата се врши од превозното средство и за истот да издаде потврда. 
Со членот 5 од овој  закон се дополнува членот 57 став 1 со нова алинеја 4 и со два нови става 5 и 6 со што се пропишува  прекршочна глоба за  лицето кое врши недозволена продажба,  прекршочна глоба за  лицето сопственик на превозното средство и посебна прекршочна мерка  одземање на  превозното средство. 
.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со изменувањето и дополнувањето на Законот за трговија се предвидува изменување на веќе постоечки одредби на законот, решенијата содржани во одредбите се меѓусебно поврзани и се однесуваат на истата работа.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените измени и дополнувања на Законот ќе се создадат:

· подеднакви услови за трговија со употребувани моторни возила за сите трговци 
· подеднакви услови за трговија со земјоделски стоки
IV. ТЕКСТ НА ОДРЕДБИТЕ ОД ЗАКОНОТ КОИ СЕ МЕНУВААТ И ДОПОЛНУВААТ

Член 3
По исклучок од одредбите на членот 2 став 2 од овој закон, одредбите на овој закон соодветно се применуваат и на:

- правни и физички лица регистрирани за вршење на производство кои своите производи ги продаваат на пазарот;

- органи на државна власт, општините и Градот Скопје и правни физички лица кои вршат јавни овластувања кои за остварување на своите надлежности вршат набавка и отуѓување на одделни стоки согласно со закон и
- физичките и правните лица регистрирани, односно евидентирани за вршење на земјоделска дејност ако своите производи ги продаваат на пазарот.
Член 13

    На зелените пазари се врши трговија на големо и мало на земјоделски стоки под услови пропишани со закон и друг пропис.

    На посебно организирани делови на зелените пазари може да се врши трговија на големо и мало и на други стоки под услови пропишани со закон и друг пропис.

   Стоките од ставот 2 на овој член ги определува Владата на Република Македонија (во натамошниот текст: Влада) на предлог на министерот за економија.

    Советот на општината, односно на Градот Скопје поблиску ги определуваат стоките од ставот 3 на овој член што можат да се продаваат на посебно организирани делови на зелените пазари.

Член 15

    Hа посебно организирани пазари може да се врши трговија на мало на стари моторни возила, стари автоделови, земјоделски алати, добиток, живина (опрема и сточна храна), огревно дрво, режана и тесана граѓа и на употребувани производи под услови пропишани со закон и друг пропис.
Член 51

    Ако државниот пазарен инспектор при вршењето на инспекцискиот надзор утврди дека трговецот:

     1) на посебно организирани пазари врши трговија на стоки кои не се наведени во членот 15 од овој закон;

     2) врши продажба на алкохолни пијалаци во состав на бензинска станица и преку киоск во трговијата (член 24-а став 1);

     3) врши продажба на алкохолни пијалаци од 19,00 часот до 6,00 часот наредниот ден (член 24-а став 2);

     4) врши продажба на алкохолни пијалаци од 21,00 часот до 6,00 часот наредниот ден (член 24-а став 3);

     5) врши продажба на алкохолни и енергетски пијалаци и цигари на лица со возраст под 18 години (член 24 став 1);   

  6) на зелените пазари и посебно организираните делови на зелените пазари врши трговија на големо и мало на други стоки кои не се определени од страна на советот на општината, односно од градот Скопје (член 13 став 4);

     7) ги издава продажните места на лица кои не се регистрирани во соодветниот регистар односно не се евидентирани согласно со закон (член 14 став 2);

     8) не води евиденција за набавка и продажба на стоките, како и за вршење на трговски услуги согласно со закон или други прописи (член 28 став 1) и

     9) физичкото лице врши дејност трговија и дава услуги во трговијата без да е регистриран во соодветниот регистар ( член 2 став 2),

привремено ќе ги одземе предметите - стоките со кои се врши трговија.

    За извршеното одземање на предметите - стоки од ставот 1 на овој член државниот пазарен инспектор издава потврда.
Член 57
    Глоба во износ од 3.000 до 4.000 евра во денарска противвредност ќе се изрече за прекршок на правното лице, ако:

     1) не води евиденција за набавка и продажба на стоките, како и за вршење на трговски услуги согласно со закон или други прописи (член 28 став 1);

     2) не доставил евиденција на продавачи од врата до врата до надлежниот орган за јавни приходи на подрачјето на општината, односно на градот Скопје (член 20 став 4);

     3) врши трговија на големо на пазарите на мало или врши трговија на мало на пазарите на големо (член 7);

     4) ја врши трговската дејност без да се исполнети пропишаните минимално-технички услови, како и други услови пропишани со закон во зависност од видот и начинот за вршењето на трговијата (член 22 став 1);

     5) врши продажба на алкохолни пијалаци без да поседува лиценца за продажба на алкохолни пијалаци (член 23-а став 1) и

     6) врши трговија на стоки во киосци, автомати и продажба од улични продавачи на места кои не се определени од советот на општината, односно од градот Скопје (член 16 став 2).
    Глоба во износ од 5.000 евра во денарска противвредност ќе се изрече за прекршок на правното лице, ако:

     1) врши продажба на алкохолни и енергетски пијалаци во продавница во состав на бензинска станица, во продавница во состав на зелен пазар и преку киоск во трговијата (член 24-а став 1);

     2) врши продажба на алкохолни и енергетски пијалаци од 19,00 часот до 6,00 часот наредниот ден (член 24-а став 2) и

     3) врши продажба на алкохолни и енергетски пијалаци од 21,00 часот до 6,00 часот наредниот ден во периодот од 1 мај до 30 септември (член 24-а став 3).
    Глоба во износ од 400 до 600 евра во денарска противвредност ќе му се изрече и на одговорното лице во правното лице за прекршоците од ставовите 1 и 2 на овој член.

    Глоба во износ од 1.000 до 2.000 евра во денарска противвредност ќе му се изрече на трговецот поединец за прекршоците од ставовите 1 и 2 на овој член.

    Во случаите од ставовите 1 и 2 на овој член ќе се изрече посебна прекршочна мерка одземање на предметите - стоките со кои е извршен прекршокот.

    За прекршоците утврдени во овој член државниот пазарен инспектор е должен да му предложи на сторителот на прекршокот постапка за порамнување пред да поднесе барање за прекршочна постапка пред надлежниот суд.

